
26 milliardas per scolaziun, retschertga ed innovaziun

Buna scolaziun ¢ la basa da noss success

DA LUCAS DEPLAZES / ANR

M 1l cussegl naziunal ha mana ier ina
extendida debatta davart la finanzia-
ziun da la furmaziun, da la retschertga
ed innovaziuns. Per la gronda part ha
el approva las propostas dal cussegl
federal che prevesa in credit general
da 26 milliardas francs per ils proxims
quatter onns. En sia missiva al parlament
federal propona il cussegl federal da pro-
mover la furmaziun, las stentas per la re-
tschertga e las atgnas capacitads innova-
tivas. Per realisar sias finamiras vul el
metter a disposiziun var 26 milliardas
francs per ils onns 2017-2020.
Christian Wasserfallen (pld/BE), il
pledader da la cumissiun, ha accentua la
gronda muntada da la scolaziun per
noss pajais. Noss pli impurtant poten-
zial én las «cellas grischas», ha constata
Wasserfallen. Per quest motiv stoppian
vegnir pli attractivs ils studis a nossas
universitads per nossa giuventetgna.
Empe da far appel a forzas estras stuain
nus scolar meglier nossa giuventetgna.
En quest senn stoppia vegnir rinforza il
studi da la medischina umana. Actual-
main recruteschia la Svizra memia ble-
ras forzas per il sectur da la sanadad pu-
blica ordaifer noss cunfins, ha deplora
Wasserfallen. Necessari saja uss da met-
ter a disposiziun ils meds finanzials per-

La confederaziun impunda 26 milliardas en favur da la scolaziun.

suenter, calculads sin var 26 milliardas
francs per ils proxims quatter onns. La
cumissiun per «Scienza, educaziun e
cultura» less perquai augmentar il credit
per 948 milliuns francs, quai che mun-
tass in augment da 3,2%. Wasserfallen
ha fatg attent a la constataziun dal cus-
segl federal en sia missiva al parlament.
La regenza veglia dar liber il credit gene-
ral mo sche la situaziun finanziala da la

confederaziun lubeschia las expensas
planisadas.

Nizzegiar las atgnas forzas
Divers pledaders han punctua la mun-
tada da noss sistem dual da furmaziun
(pratica e teoria) e la scolaziun sin il ni-
vel da las scolas autas. En connex cun
liniziativa cunter I'immigraziun che
pretenda ina reducziun da forzas da la-

vur estras stoppia la Sviza investir dapli
en la scolaziun da las atgnas forzas. Vi-
ters vegnia il fatg che la Svizra — che na
disponia betg da materias primas — n’ha-
ja nagina alternativa. La Svizra stoppia
restar sin il sectur da la scolaziun, da la
retschertga e davart innovaziuns sin ina
da las emprimas posiziuns dal mund.
Spargnar sin il sectur da la scolaziun sa-
ja la via fallada, han divers exponents
admoni. s spezialists en dumondas da
finanzas han — en vista al program da
spargn — avertl che la situaziun finan-
ziala da la confederaziun na lubeschia
naginas expensas supplementaras ils
proxims onns.

Stabilisar las expensas

Mauro Tuena (pps/ZH) fa attent a 'aug-
ment constant da las expensas per la sco-
laziun. Quellas en creschidas per 30%
durant ils ultims set onns. Il dumber da
students ¢ dentant saugmenta mo per in
pertschient. Empe da 6,5% vul la pps
augmentar las expensas per la furmaziun
mo per 6,2%. La pps pretenda ina stabi-
lisaziun da las expensas da la confedera-
ziun. Ella metta en dumonda tscherts
projects da retschertga. La pps n’¢ betg
pronta d’augmentar ils meds per la sco-
laziun sin donn e cust dals ulteriurs sec-
turs, ha admoni Alice Glauser-Zufferey
(pps/VD).

Augment modera
Johann Schneider-Ammann, il president
dala confederaziun, fa attent che durant
ils quatter onns passads haja la confede-
raziun sustegni la scolaziun cun 23,8
milliardas francs. Ils proxims quatter
onns (2017-2020) vul il cussegl federal
metter a disposiziun 25,7 milliardas
francs, quai vul dir in augment modera
da2%. Il program ¢ tuttina ambizius, el
tegna dentant quint dal svilup finanzial
da la confederaziun. Ils meds finanzials
per la scolaziun duain lubir a la Svizra
da concurrer cun U'exteriur ed impedir
che nossa giuventetgna va sur cunfins a
studegiar. Per la medischina umana ha
il cussegl federal gia mess a disposiziun
100 milliuns francs per rinforzar il stu-
di universitar. Cun ils meds per innova-
ziuns vulain nus promover las atgnas
creativitads e rinforzar nossas interpre-
sas. Pli che nus investin en la furmaziun
ed innovaziun — e meglier che nus pu-
dain dar dumogn a la dira concurrenza
internaziunala, ha accentud il president
da la confederaziun. La pss, ils verds,
verd-liberals e la pbd han sustegni las
propostas da la cumissiun d’augmentar
il credit. La pld e la pcd han preferi la
versiun dal cussegl federal che ha per la
pli gronda part racoltd success. La fa-
tschenta va uss al cussegl dals chantuns.

